
					এই পাতাটির মুদ্রণ সংশোধন করা প্রয়োজন। 
ROA আর্য্যাবর্ত্ত । ৩য় বর্ষ-৪র্থ সংখ্যা ।
প্রবেশদ্বারের দুই পাশ্বের্ণ দুইটি অতি বৃহৎ মর্ম্মরমূর্ত্তি স্থাপিত এবং সম্মুখের সানবাধান উঠানে যে স্থলে সাভানারোলাকে জীবন্তে দাহ করা হইয়াছিল। সেই স্থানে একটি সুন্দর প্রস্রবণ স্থাপিত। প্রাসাদে সাভানারোলার মর্ম্মর মূর্ত্তি दिछमान ।
প্রাসাদ ভিন্ন স্থাপত্য বিদ্যার পরাকাষ্ঠ ফ্লরেন্সে অনেক ভজনালয়ে দেখা যায়। পূর্বেই বলিয়াছি, ইটালিতে গির্জা অনেক, ফ্লরেন্সের গির্জা যতগুলি আমি দেখিয়াছিলাম। সবগুলিই অতি সুন্দর মর্ম্মরনির্ম্মিত এবং দুলভ। কারুকার্য্যমণ্ডিত। দুইটি দেখিয়াছিলাম, অপরিমিত অর্থ ব্যয় করিয়া বহুমূল্য মণিমুক্তাব্যিমণ্ডিত ।
ফ্লরেন্সের কোথিড্রাল বা প্রধান ভজনালয়টি খুব বৃহৎ এবং ব্রুণেলেসকি ( Brunelleschi ) নামক প্রসিদ্ধ স্থপতি-নির্ম্মিত গম্বুজবিশিষ্ট । অনেক ভাস্করের নির্ম্মিত মূর্ত্তি এই স্থানে স্থাপিত। প্রকাণ্ড দরজা দুইটি ব্রোঞ্জনির্ম্মিত । ইহার সম্মুখে ক্যাম্পেনাইল নামক প্রসিদ্ধ উচ্চ স্তম্ভ। এই স্তম্ভটি কত উচ্চ তাহা এক কথায় বুঝাইতে হইলে বলা যায় যে, কুতবমিনার অপেক্ষা ইহা তিনগুণেরও অধিক উচ্চ। প্রস্তুর-নির্ম্মিত এত উচ্চ স্তম্ভ। পৃথিবীতে আর নাই। এক লৌহনির্ম্মিত ঈফেল টাওয়ার ইহার অপেক্ষা উচ্চ । অন্য পাশ্বে ব্যাটিষ্টেরো (Battistero ) নামক প্রসিদ্ধ অষ্টকোণ গৃহ । ইহার তিনজোড়া ব্রোঞ্জনির্ম্মিত দ্বার অতি সুন্দর। Relief work বিভূষিত ।
ইটালিতে ভিক্ষুক ও সচিত্র পোষ্টকার্ডবিক্রেতার অত্যন্ত উৎপাত । আমি যখন নিবিষ্টচিত্তে ব্যাটিষ্ট্রেরোর দ্বারা দেখিতেছিলাম তখন একজন সচিত্র পোষ্টকার্ডবিক্রেতা আসিয়া ক্রমাগত বিরক্ত করিতেছিল । আমি যখন রাগিয়া লাঠি ধরিলাম, সে চীৎকার করিয়া লোক : জড় করিল। আমার সেথোর পরামর্শে আমরা সরিয়া পড়িলাম । নচেৎ বোধ হয় বিপদে পড়িতে হইত। কারণ, ইতালিয় ইতর লোক ছুরিকা ব্যবহার করিতে সিদ্ধহস্ত ।
স্যানলরেঞ্জো নামক গির্জায় প্রসিদ্ধ মেডিচি পরিবারের সমাধিস্থান । একটি প্রকাণ্ড গোলাকার গৃহে ভঁাহাদের শবাধার সংরক্ষিত, অনেকের প্রস্তরমূত্তি ও অনেক অতি সুন্দর মর্ম্মরমূর্ত্তিতে এই সমাধিস্থল সুসজ্জিত। দেখিলে মনে অতি গম্ভীর ও পবিত্র ভাবের উদয় হয় ।
সান্টা ক্রোসে ( Santa Croce ) নামক আর একটি পুরাতন গির্জা

		 এই পাতা শেষ সম্পাদিত হয়েছে ১৬:০৫টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

